Skýrsla ritnefndar 2009 til 2009  (Óstaðfest )

Nýr ritstjóri  var skipuð á aðalfundi 2009 fyrir Tímarit félagsráðgjafa, TF. Ristjóri  er  Sigrún Júlíusdóttir en   auk hennar  skipa ritstjórnina  þau Halldór S. Guðmundsson og  Sveindís Anna Jóhannsdóttir.  Valgerður Halldórsdóttir, framkvæmdastjóri FÍ  situr ritstjórnarfundi  og er  tengiliður stjórnar FÍ. 

Meginmarkmið  Tímarits  félagsráðgjafa er að miðla nýþekkingu í  félagsráðgjöf, efla fræðilega sem og faglega stöðu greinarinnar  og stuðla þannig  að traustari grunni til að auka  gæði þjónustu í þágu  skjólstæðinga. Tímarit  félagsráðgjafa  á að vera  vettvangur  fyrir kynningu á faglegu efni og fræðilegum  ritsmíðum  um niðurstöður rannsókna og á  þróunarverkefnum á sviði félagsráðgjafar.  

Verkaskipting ritnefndar;  Hlutverk ritstjóra – faglegt hlutverk við val á greinum og tæknileg vinna – Sá aðili sem gefur út tímaritið. 

Vinnan að þessu sinni mun verða samtvinnuð þar sem verið er að breyta útliti tímaritsins og mun það hafa áhrif á útgáfudag þess.  Ákveðið var að stefna að útgáfu þess 28.maí nk. 

Ritstjórn átti 10 formlega fundi á árinu og voru tveir fundir haldnir með fagráði TF.

Ritstjórn  skipaði  fjölmennt  fagráð  („advisory board“) þ.e. tvo  fulltrúa af 15 fagsviðum  innan félagsráðgjafar sem bakhjarla fyrir  útgáfu  tímaritsins  í þeim tilgangi  að tryggja  faglega breidd og endurspeglun sérsviða, en  eitt af markmiðum TF er  að efla sérfræði -  og rannsóknaáherslu á hinum víðtæka vettvangi  félagsráðgjafar.  Fagráðsfulltrúum  sviða  er ætlað að fylgjast  með rannsóknum, verkefnum og  þjónustuþróun á sviðinu og hvetja til kynningar á þeim  með greinaskrifum og viðtölum ásamt samantektum af ráðstefnum og öðrum faglegum viðburðum. 

Auk þessara efnisflokka  birtir tímaritið umfjöllun um nýútkomnar erlendar og íslenskar fag - og fræðibækur  ásamt kynningu á nýjum meistara- og doktorsritgerðum.  Þá eru  bálkar um  starf Félagsráðgjafafélags Íslands, Félagsráðgjafardeildar  Háskóla Íslands  og Rannsóknaseturs  í barna – og fjölskylduvernd.
Töluverð umræða var í upphafi um að gefa tímaritið út tvisvar á ári en að lokum var ákveðið að gefa eitt tímarti út á ári til að byrja með og endurskoða síðan þá ákvörðun þegar reynsla væri komin á vinnulag og heildarkostnað.  Jafnframt var samþykkt að gefa tímaritið út á prenti  í 500 eintökum og það sent félagsmönnum. Tímaritið verði einnig  fáanlegt í lausasölu og í áskrift  en jafnframt ítrekað að  lokaður aðgangur verði á vefsíðu

Kallað var eftir tilboðum í prentun og  uppsetningu tímaritsins. Samþykkt var að taka tilboði  Odda sem var hagkvæmast.  Jafnframt var samþykkt að hafa blaðið í  A4 broti, í lit og með kjöl.  Á stjórnarfundi í mars 2010 var samþykkt að heimila faglegar auglýsingar félagsráðgjafa í tímaritinu. Ritstjórn samdi vinnuferli fyrir ritrýna.  Staðan er í góðu lagi og bendir flest til þess að það komi út á tilsettum tíma. Ræðst það hinsvegar töluvert af því hvernig vinnsla greina gengur og ritrýniferlið. 

Valgerður Halldórsdóttir tók saman úr fundargerðum og er textinn óstaðfestur af hálfu ritstjórnar. 
